
Вторая редакция 

БАН, 17.5.3, 4°, полуустав X V I I в., лл. 361 об.—365 об. 

О житии преподобного отца нашего Ефрема никаково змогом обрести, л. 361 об. 
понеже бо II в предидущая лета многи бои быша на град Торжек . По- ■*• 
следи же злая пагуба содеяся граду Торшку от князя Михаила Тверского 
в лета 6823 году. 

К н я з ь Михаил собра своя воя и прииде ко граду Торшку ратию. 
Князь же Афанасие выехав против ево с черными людми и с нооугородць! 
на поле. И бысть бой велик и победи II князь же Михаил. л' 62 ° ' 

Таково бо жестокосердие тогда содеяся на град и на люди. А щ е бо и 
едина вера бяше, но злобою горши показася, понеже бо людей тех во граде 
огню предаде, а иныя в реце потопи, инии младенца остави, но всех поби 
мужеский пол и женский и смерти предаст, черноризець же и девиц обна-
жати повеле, потом же их и уби| |вати. И имение града того все пограби 
и церкви разори и святыя иконы и книги церковныя все поймал. Потом же 
град весь и святыя обители града того все огнем попали. И тогда град 
Торжек и обители быша от него в конечном запустении. Тогда и о препо
добием Ефреме сущее писание изгибе. 

Т а же не по многих летех II паки собравшимся людям во граде Торшку 
близ тоя страны града, потом же и ото инех стран такоже и от монастырей 
мало собрася инок. И тогда монастырьских страстотерпець Бориса и Глеба 
в конечном бысть оскудении и доныне иде же есть преподобный Ефрем 
Новоторжский. Тогда же те грады Торжек и Тверь || за единем государем 
быша и послаша по пленении князя Михаила изо Твери града грамоту 
соборныя церкви священницы в Торжек во обитель святых страстотерпець 
Бориса и Глеба к настоятелю и к братии и тако глаголюще: «Есть у нас 
во граде Твери в соборе всемилостивого Спаса книга вашея обители о пре
подобном отце Ефреме. Вы бы ея у нас выменили на сребро». Тогда же 
в монастыре том II ото многаго оскудения немного бяше братии, но и те не 
умеюще книжного писания, и о сем не радиша и отвеща пославшими во 
Тверь и глаголюще: «Не обретохом мы у себя ни единого брата книжному 
писанию читателя, и ни самого настоятеля, но вси единогласно славим 
сущого бога нашего и пречистую его богоматерь вкупе же и всех святых». 
И умыслиша братия на толико сребро устроити церковь || во имя препо
добного чюдотворца Ефрема в пределе каменныя церкви святых страсто
терпец Бориса и Глеба, а о житии преподобного никако поискаша, понеже 
бо присланнии из града Твери вопросиша себе многа стяжания. Потом же 
благоискусни мужие града Торшку преподобному чюдотворцу Ефрему 
составиша службу, ею же преподобный славится и доныне. 

Мало же времени минувшу град II Тверь весь погоре, и соборная цер- •*• 36S °6' 
ков Преображение Спасово згоре и книги о житии преподобного чюдо
творца Ефрема у них в то время погибе и инии мнозии. 

